
Edizioni a confronto

DejeanneGaunt-Harvey-Paterson  I.       9 Testo Dejeanne 1909Lo vers comenssaA son veil, sen antic;Segon l' entenssaDe so qu'ieu vei e vic,N'ai sapienssaDon ieu anc no·m jauzic;Greu puosc abricTrobar ses malvolenssa,Mais en baro.II.       18 Tant creis durenssaC'alegr' en son li ric;Avols cossenssaFai sobremontar tric;Sofren sofrenssaEsdevenon amic,Al ver afic,Segon la penedenssaN'auran perdo.III.       27 Non sai que faire,Tant fort sui entrepres,Qu' entorn l'araireSi fant villan cortes,E' il just pechaireDe so qu'en lor non es.Si m'ajut fes,Tals mil en auzetz braireC'anc res non fo.IV.       36 Ges no m'esclaire,Ni o farai d'est mes,Ni o dei fairePels fills que faut laides;Trop tem mal trairePer atendre sordeis;Mout nais espesMalvestatz de sa maireSenes razo.V.       45 Lo cors m'esglaia,Ja non o celarai,Amors veraiaTrob'ar greu fina sai,Qu'en lieis non aiaC'a falsedat retrai;Contra·l savaiEs leu amors savaiaE bon' al bo.VI.       54 Mout pretz m'en aiaD'amor que no mesfai,Qu'es ver' e gaiaContra· l ver amic gai,Tant cant vol braiaLausengiers et abai,Q'ieu sai on jaiL'amors que no s'esmaiaDe lor sermo.VII.       63 Qui ses bauziaVol Amor albergar,De cortesiaDeu sa maion jonchar;Get fors feu niaE fol sobreparlar;Pretz e donarDeu aver en bailia,Ses ochaio.VIII.       72 C' Amors s'embriaLai on conois son par.Blanch' e floriaE presta de granar,Ses felloniaFai contr' amic ausar;Ops l'es que·is garCel cui bon' Amors guia,De mespreiso.IX.       81 Jovens someilla,Greu prendra mais revel,E par qu'espeillaLo seignor Daucadel,Tot jorn conseillaAb son dous caut morsel;Prop del tesselMalvestatz li pendeillaAl capairo.X.       90 Dolors m'esveillaDe fresc e de novel,Cals meraveillaQue greu trob qui m'apel?Malvestatz treillaE Jois torn' en paissel,Al plus isnelFer tal vetz lonc l'aureillaQu'el non ditz no.XI. 93 D'aquest flagelMarcabrus si coreillaSes compaigno.

